
Anotatsiya: Innovatsion pedagogika - bu hozircha norasmiy nomdir, lekin bugun butun 

jahon mutaxassislari an’anaviy pedagogikaga tanqidiy yondoshmoqdalar. Hozirgi kunlarda 

paydo bo‘layotgan yangi fan haqida jiddiy gaplar aytilayapti, uning asosiy vazifasi hukmron 

bo‘lib turgan butun o‘quv tarbiya tizimi nazariyasini innovatsion asosida qayta tashkil etib 

o‘zlashtirishdir. 

Kalit so’zlar: Innovatsion, mumtoz, ideologiya, loyixalash, strategiya. 

Annotatsiya: «Innovatsionnaya pedagogika» - poka neofitsialnoye nazvaniye, no 

segodnya spetsialistы so vsego mira kriticheski otnosyatsya k traditsionnoy pedagogike. Seychas 

mnogo govoryat o zarojdayuщeysya novoy nauke, glavnoy zadachey kotoroy yavlyayetsya 

reorganizatsiya i ovladeniye teoriyey vsey obrazovatelnoy sistemы na novatorskoy osnove. 

Klyuchevыe slova: novatorstvo, klassika, ideologiya, dizayn, strategiya. 

Annotation: "Innovative pedagogy" is still an unofficial name, but today experts from all 

over the world are critical of traditional pedagogy. Now there is a lot of talk about the emerging 

new science, the main task of which is to reorganize and master the theory of the entire 

educational system on an innovative basis. 

Innovatsion pedagogika-hukmron nazariya, nazariy va amaliy muammolarni 

hal etishning asosi qilib olingan. Innovatorlar fikriga asosan odatiy mumtoz 

pedagogik nazariyalar eskirib qolgan, yangi sharoitda hozirgi avlodni bu yo‘l bilan 

tarbiyalash mumkin emas. 

Hozirgi pedagogik fandagi vaziyat umumiy holda shundan iborat. Bu 

vaziyatda innovatsiya juda muhim. Pedagogika-bilimlar tizimidir. Ob’ektivlik, 

maqsadga muvofiqlik, mustahkamlik, bir-biriga zid bo‘lmaslik- uning asosiy 

harakteristikalaridir. Pedagogika tizimini har qanday ilmiy nazariya kabi tizimini 

tashkil etuvchi tamoyillari loyixalashtiradi, birlashtiradi va ushlab turadi ya’ni 

ushbu tizim asosiy bilimlarga asoslanishi asosiy xoldir. 

Ob’ektiv nazariyaning asosiy tamoyillari faqatgina ilmiy prinsip bo‘lishi 

shart ammo g‘oyaviy bo‘lmasligi lozim. 

Insonning aqliy rivojlanganligi va tarbiyasi haqidagi bilim darajasining 

talabga muvofiqligi - ob’ektivlikning yagona talabidir. 

Ideologiya (g‘oyaviylik) - bu har doim ham u yoki bu ijtimoiy guruhlarning 

bir tomonlama ijtimoiy qiziqishlari bo‘lib, ular buni qimmatli yo‘l-yo‘riq va g‘oya 

sifatida boshqalarga majburlaydilar. Jahon pedagogik nazariyasi tarbiyaviy jarayon 

sharoit bilan bog‘liq yuqorida turgan odamlarning g‘oyalari qanday bo‘lishi bilan 

bog‘liq bo‘lmasligini allaqachon e’tirof etganlar. O‘sib borayotgan avlodlar 

tarbiyasi juda jiddiy ish bo‘lib, uning o‘tkinchi narsalarga bog‘liq etib qo‘yish 

mumkin emas. 

Mustabidlik davrida mamlakatimizda ko‘p vaqt insonni (sobiq) kommunistik 

g‘oyalar ruhida tarbiyalashga oid pedagogik ko‘rsatmalar ustun bo‘lib kelgan, 

uning juda ta’sirligi, turli chaqiriqlarni hayotga tatbiq etish kabi maqsadiga 

qaramay, uni ilmiy deb bo‘lmaydi, chunki bunday g‘oyalarni tashkil etuvchi 

qoidalar inson tabiati va uning rivojlanishi haqidagi tizimini faqatgina fan 

o‘rnatgan ob’ektiv asoslar va amaliyotda tasdiqlangan qoidalar yordamida 

rivojlantirish mumkin. 

Ma’lum bo‘lishicha, amaliyotda yo‘l ko‘rsatuvchi pedagogik 

nazariyamizning asosiy kamchiliklaridan biri bilim va ta’limning ustunligini qattiq 

bo‘rttirib (kuchaytirib) yuborishdadir. 

Insoniy, ma’naviy, mehnat tarbiyasi zarariga bilimda yodlab olish hajmi 

ko‘payib borishi maktab hayotida odatiy hol bo‘lib qoldi. Hozirgi tarbiya 

nazariyasi va u boshqarayotgan amaliyotning hamma belgilari bo‘yicha inqiroz 

holatda ekani ko‘rinib turibdi. 

Bu holatdan chiqish uchun bo‘lgan har qanday harakat innovatsion deb 

hisoblanayapti va bu holda ular o‘z nomlariga mosdir. Innovatsion pedagogikani 

ko‘pincha an’anaviy, muqobil deb ataydilar. Bu fikrga qo‘shilmaslik mumkin 



emas, hech bo‘lmaganda eng oddiy tushunchalar bo‘yicha; sinf ham, o‘qituvchi 

ham va dars mazmuni va darsliklar yo‘qolib ketmaydi-ku. Agarda, pedagogik tizim 

saqlanib qolsa, unda faqat uni mukammallashtirish haqida gapirish mumkin. 

Faraz qilayotgan rivojlanish strategiyamiz rivojlantiruvchi o‘qitish» 

yo‘naltirishlardan eng avvalo o‘z intilishlarini maktabdan o‘qishga boshlashgacha 

yaxshi rivojlangan tuzilishlarni shakllantirishga bu harakatlarga endi paydo bo‘lib 

kelayotgan jarayonlarni qo‘shib olib borishga qaratilgan. 

Bizning strategik yo‘limiz "Butun taraqqiyotning o‘z avlodlari haqidagi 

g‘amxo‘rligi mantiqiga asoslangan didaktik va pedagogik tizim tuzishda amal 

qilishdir". Xuddi ana shuning uchun metodologik asos negizi bo‘lib, keng ma’noda 

tabiatni o‘rgatuvchi xalq pedagogikasi hisoblanadi. 

